
別行篇 補充講義  (八月二十五日) 

《增壹阿含經》卷 20〈28 聲聞品〉：「所以然者，此皆是我道法兄弟。」 

《四十二章經註》卷一：「辭親出家。識心達本。解無為法。名曰沙門」 

《史記‧扁鵲傳》：「故病有六不治：驕恣不論於理，一不治也；輕身重財，二不治也；衣食不能適，三不治也；陰陽並，藏氣

不定，四不治也；形羸不能服藥，五不治也；信巫不信醫，六不治也。有此一者，則重難治也。」 

《四分律行事鈔批》卷十四：「案僧祇{引《摩訶僧祇律》卷二十八之文}云。諸佛常法。五日一按行…一時佛在舍衛國。與阿

難。按行僧坊內。到一破房中。見一病比丘臥糞穢中。不能自起。佛問言病耶。今日得食不。答不得。又問昨日得不。答不得。

乃至答云。不得食來已經七日。佛問汝有和上闍梨同學不。答無。又問有比房比丘不。答有。以我臭穢。比房餘處去。佛與阿

難浣洗已。更為浣衣。阿難即浣。佛自灌水。乃至為除糞穢已。以金色柔輭手。摩比丘額上。眾苦悉除。隨順而為說法。得法

眼淨。」 

《大唐大慈恩寺三藏法師傳》卷一：「法師在蜀，見一病人，身瘡臭穢，衣服破污，慜【‖愍】將向寺施與衣服飲食之直。病

者慚愧，乃授法師此《經》，因常誦習。至沙河間，逢諸惡鬼，奇狀異類，遶人前後，雖念觀音不能令去，及誦此經，發聲皆

散，在危獲濟，實所憑焉。」  

《梵網經》卷二：「若佛子。見一切疾病人。常應供養如佛無異。八福田中看病福田第一福田。」 

《梵網菩薩戒經義疏發隱》卷四：(雲棲袾宏蓮池大師) ：「云何看病乃為第一。答。佛是敬田。不兼乎悲。惟茲病人。佛囑我滅

度後。應好供養。其中多有諸佛賢聖。則是敬田。百骸痛苦。四大交煎。起動無繇。須人為命。則是悲田。況諸佛道尊。人天

普供。苦中之苦。無越病人。福中之福。宜歸看病矣。」 

《摩訶僧祇律》卷二十八：「爾時南方有二比丘。共來問訊世尊。道中一比丘病。一比丘待經二三日。語病比丘言。我欲並【‖

前】去問訊世尊。汝差已後來。病比丘言。長老。待我差已共去。答言長老。我不見世尊。久思慕如渴。不容相待。汝差已後

來。彼比丘來詣佛所。頭面禮足却住一面。佛知而故問。…雖近我所為不見我。我不見彼。若有比丘。能執諸根心不放逸。專

念在道。雖去我遠即為見我。我亦見彼。所以者何。隨順如來法身故。…汝還看病比丘去。」 


